U OFENZIVI

Oslobodenje Livna # Izbavljanje zarobljenih avija-
ticara ¢ Duga borba za Duvno ® Udari po kolona-
ma * Lov na bandite ® Orguljas iznenaduje fratre

Predvidaju¢i skori pokret Nijemaca s krajnjeg
jugoistoka Balkana, vrhovni komandant marsal Tito
izdao je pocetkom septembra direktivu Osmom kor-
pusu NOV da otpocne ofenzivu za konacno oslobode-
nje Dalmacije. Do kraja mjeseca oslobodeni su svi
srednjodalmatinski i juznodalmatinski otoci, te polu-
otok Peljesac. Time su stvoreni uvjeti za oslobodenje
obale, $irih podru¢ja Dalmacije i njenog zaleda.

Trinaesta je za oslobodenje svojih rodnih otoka i
Peljesca saznala dok je bila u Trubaru. Obradovana
tom vije$¢u brigada je orna i spremna za predsto-
jecu ofenzivu. Borci i starjeSine su Zeljni da $to prije
napuste svoje stare polozaje oko Bosanskog Grahova,
ter ih je dugi boravak na istom mjestu viSe umarao
nego i najtezi pokret u nove krajeve.

Poslije povratka iz Like Trinaesta je relativno
dobro naoruzana, a njeni, u borbama i tifusom prori-
jedeni, redovi bar donekle popunjeni. Sedamdeset Sest
boraca Svilajsko-moseckog partizanskog odreda, 120
biv§ih domobrana i oko 100 mobiliziranih omladinaca
uslo je u njen sastav, tako da je brojno stanje brigade
iznosilo oko 800 boraca i starjeSina.

Premda je medu mobiliziranim borcima, pogo-
tovu medu onima koji su dosli iz domobranskih re-
dova, politicka svijest bila na vrlo niskom stupnju,
a kod pojedinaca i optere¢ena dugogodi$njom ustas-
kom ili ¢etnicCkom propagandom, ipak je ta popuna
pozitivno djelovala na stare, prekaljene borce, na
njihovo borbeno raspolozenje.

Jedinice se osjeéaju spremnije i sposobnije za
predstoje¢e borbe. Sada gotovo svaka desetina ima
13 ljudi, s desetarom na ¢elu, dvije bombaske i dvije
vatrene trojke, naoruzane sa po jednim pusSkomitra-
1jezom. Vod ima dvije desetine, a ¢eta dva voda. Svaka
je Ceta imala i po jedan laki minobaca¢ ili jednu pro-
tutenkovsku pusku. Tri Cete i jo§ k tome prateéi vod
teSkih oruzja saéinjavali su bataljon. Brigada je, po-
red Cetiri bataljona, imala i (nepotpunu) ¢etu za vezu
i Cetu prateéeg oruzja (s tri voda naoruzana sa Sest
teskih bacaca, tri ru¢na bacaca i tri teSka mitraljeza),
kao i minerski, izvidacki, radni i sanitetski vod.

Mars u praveu Grkovei — Sajkovi¢éi — Prolog,
koji je uslijedio 7. oktobra, nagovjestavao je da bri-
gadu ocekuju novi, krupniji zadaci. Sunce je toga
dana grijalo kao da je ljeto. OCi su pratile vrletnu
Dinaru, JanCag i KameSnicu, stare znance Sator,
Staretinu i Goliju, a izmedu njih zeleno, jo§ nepo-
plavljeno Livanjsko polje, izbrazdano bistrim potoci-
ma. Samo su kros$nje drveca, proSarane crvenim listo-
padnim lis§¢em, pokazivale da je nastupila jesen. Pe-
deset kilometara puta savladano je za nepunih 10
sati.

Predskazivanja boraca i starje$ina da ¢e uslijediti
napad na Livno pokazala su se kao ta¢na. Da bi se
oslobodio stalne opasnosti koju je neprijateljev gar-
nizon u Livnu predstavljao za oslobodenu teritoriju
u jugozapadnoj Bosni i korpusnoj pozadini, naro¢ito
za jednice koje su nastupale u srednjoj Dalmaciji,

Stab Osmog korpusa je 8. oktobra naredio Devetoj di-
viziji da oslobodi Livno.

Kao uporiSte i raskrsnica puteva Livno je bilo
podjednako vaZzno i * “aSe snage i za neprijatelja,
u svim fazama rata. "ovoljno je kazati da je ovaj
bosanski gradi¢ u toku 1942 — 1943. godine sedam
puta prelazio iz ruke u ruku. U tom razdoblju oslo-
bodeno Livno mnogo je znacilo i za pokret u Dal-
maciji. U njemu je jedno vrijopy bilo i sjediste Oblas-
nog NOO za Dalmaciju.

Tih oktobarskih dan, drzanjem Livna neprijatelj
je osiguravao komunikaciju Mostar — Metkovi¢c —
— Imotski — Sinj od bo¢nih udara Devete divizije.

Kad su Nijemci U decembru 1943. godine, u Sestoj
ofenzivi, zauzeli Livno, oni su ga, zajedno s ustasama,
pretvorili u najjace uporiSte u pojasu izmedu Knina i
Mostara. Njegova ofrrana bila je kruzna, s nizom
mitraljeskih 1 baca¢~in gnijezda, rovova, saobracaj-
nica, cementnih bunkera, utvrdenih zgrada, zi¢anih i
minskih prepreka. Prikaz uporistu, osim onog s istoka,
bio je otezan zbog branog terena, mnogih potoka i
mocvara. [z ovog garnizona Nijemci i ustase vrlo cesto
su vrsili ispade u plavcu Sinja, Grahova, Arzana i
Glamoca, sukobljavajué¢i se punih 10 mjeseci s jedi-
nicama Devete i Dvadesete divizije.

U prvim danima oktobra 1944. godine Nijemci su
se povukli iz Livna, ostavljaju¢i u njemu svoje sa-

veznike — ustaSe i domobr&ne. Jedna bojna iz 6.
ustaskog stajaceg zdruga i jedna stozerna satnija s
baterijom topova od  *nm ukupno 600 ljudi —

— drzale su ovaj g”"™izon. Moral posade, usprkos
samohvalisanju, nije bio onako ¢vrst kao u vrijeme
dok su u Livnu bile njemacke snage. Ustase su se
zavaravale, pri¢ajuci naveliko o tome da je Deveta di-
vizija razbijena u hici, hvale¢i se da u sluc¢aju nekog
veceg napada partizana Uvijek mogu dobiti pojacanje
iz Duvna, Sujice i Arcana.

Dan prije samog napada uporiste je dobilo poja-
c¢anje — cetu legionara iz »Vrazje« divizije, u jacini
od 120 ljudi.

Stab Devete divizije naredio je Trinaestoj da di-
jelom snaga, pravcem Prolog — Grborezi, krene na
garnizon u Malom Guberu, a preostalim snagama pre-
ko Zabris¢a, Zabljaka i Drinove mede na samo Livno.
Po likvidaciji Gubera obje ¢e se kolone sjediniti i
energi¢no napasti Livno s pravca juga, te u sadjejstvu
s Tre¢om udarnom, koja napada s istoka i Cetvrtom
splitskom, koja napada sa zapada, slomiti otpor ne-
prijatelja i ovladati gradom.

S obzirom na znacaj zadatka, u svim jedinicama
su neposredno uoéi napada odrzani sastanci. Dovoljno
je bilo starim borcima pripomenuti da se u Livnu na-
lazi jedan broj ustaSa — koljaca, koji su tri godine
klali nevino srpsko stanovnistvo, Hrvate i Muslimane
privrzene NOP-u, koji su zabadali noZeve u srca po-
ginulih drugova, palih u proljece kod Cusarije, Covica
i Strupni¢a, pa da svi zadrhte od zelje da uniSte te
krvoloke.

Borcima i starjeSinama je ipak ponovljena jedna
ranija naredba Staba divizije u kojoj se govori o
postupku sa zarobljenicima i stanovniStvu u oslobo-
denim selima i gradovima. Ta naredba je glasila:

»Postupak sa zarobljenima i onima koji se sami
budu predali treba biti korektan. Sve predvoditi Sta-
bu brigade, a ovaj ¢e ih proslijediti Stabu divizije.

Postupak s narodom mora biti $to bolji. Narod
treba da osjeti da je naSa vojska prava narodna voj-
ska za razliku od one, nasilnicke i pljackaske, s kojom
je do sada zivio. Narod treba da osjeti toplinu i blis-
kost nasih boraca i rukovodilaca...«

— Znate li, drugovi, borci i rukovodioci — govo-
rio je politicki komesar brigade, major Marinko Bo-
ric — da su s ovog istog polozaja prije dvije godine
juriSali borci srpskih, crnogorskih i bosanskih jedi-

nica, imaju¢i na umu naredenje druga Tita, koje je,
kratko receno, glasilo: »Livno mora pastil« Kad vam
bude tesko, a vi se sjetite tih rijeci.

Ta¢no u jedan sat poslije pola noé¢i, 10. oktobra,
dva topa kratkim vatrenim udarom po ustaskoj ba-
teriji viSe su posluzila kao najava za pocéetak napada
nego kao snaga koja ¢e uSutkati neprijateljevu arti-
ljeriju. Napad nas$ih brigada docekan je snaznom
vatrom topova, bacaCa i mitraljeza. Ne nailazeé¢i na
jaci otpor seoske milicije, jedna kolona Trinaeste bri-
gade brzo je dosla pod Guber. Poslije kratkog puska-
ranja u Malom Guberu ustase su se navrat-nanos
povukle.

— Trkom za ustaSama! Ne daj da se srede! —
naredivao je svojim komandirima Mate Blaji¢, ko-
mandant Prvog bataljona, koji se nalazio na celu
kolone.

Bataljon je poceo goniti ustasSe cestom koja vodi
iz Prologa u Livno, ne obaziru¢i se mnogo na njihovo
neprecizno puSkaranje. Drugi i Treéi bataljon nastu-
pali su, takoder, energi¢no, desno i lijevo od ceste
Podhum — Livno.

Kisa je rominjala neprekidno. Preko vodoplavnog
terena borci su upadali do gleZzanja u vodu ili zapi-
njali na posjecena stabla uz cestu.

Ne dopustajuéi predstraznim dijelovima da se za-
ustave i pruze otpor, Prvi bataljon se odmah »na
njihovim ledima« prebacivao preko mostova na na-
bujalim potocima i rje€ici Sturbi. UstaSe nisu stigle
da sruse mostove.

S tri bataljona u prvoj liniji i jednim u rezervi
Trinaesta je jednovremeno napala vanjski pojas na
fronti od izvora Zabljaka do potoka Bistrice. Grupe
bombasa — dvadeset i Cetiri u svakom bataljonu —
— privukle su se bunkerima. Livno je u mraku. Tek
ponegdje tamu kidaju svjetleéi rafali. Psi laju. Bom-
basi se na to ne osvréu. Samo, s bombama nije lako

otvarati prolaze kroz Zicu. Specijalnih klijesta je sa-
mo jedan par. S druge strane zice domobrani i ustase
ne Stede municiju i rakete.

Grupa bombasa u kojoj je bila i drugarica Franica
Nodilo lukavo je i bez veéeg rizika otvorila prolaz
u zici i uniStila bunker na pravcu svog nastupanja.
Borac Gajo pazljivo se privukao zici, upravo na mje-
stu gdje je ona kao bozi¢no drvce bila »oki¢ena« pra-
znim limenkama. Vezao je konop za Zicu i protegao
ga sve do zaklona. Nije se ni u snu nadao koliko ¢e
tim »izumom« spasiti Zivota (jer, zica je bila poveza-
na s nekoliko nagaznih mina). Zatim je poceo trzati
konopom kao da zvoni. Udaranje limenke o limenku
i nekoliko uzastopnih eksplozija upozorilo je posadu
najblizeg bunkera na kom mjestu partizani uklanjaju
ziCanu prepreku.

Gajin sektor obasut je Zestokom vatrom. Za to
vrijeme, stotinjak metara lijevo, desetina Stanka PSe-
ni¢nika je bez ijednog metka i bez smetnji otvorila
prolaze u zici. Grupa bombaSa je sa strane prisla
bunkeru i zavrSila svoj posao. Kad je desetar Stanko
u$ao u uniSteni bunker zapahnuo ga je smrad baruta
i alkohola. Kresnuo je Sibicu i ugledao petoricu ubi-
jenih. Zgrabio je Sarac i dva sanduka municije.

Na sektoru napada Trinaeste za vrlo kratko vri-
jeme osvojeni su svi bunkeri i slomljen vanjski pojas
obrane. Brzim prodorom Prvi bataljon je upao u po-
lozaj neprijateljeve artiljerije.

— Kud srljate preko topova, kukavice? — srdito
je uviknuo domobranski oficir na grupu nasih boraca,
misle¢i da se preko baterije povlace predstrazna odje-
ljenja.

Kad je osjetio cijev automata uperenu u grudi
i poziv da se preda, ostao je bez rijeéi.

Prvi bataljon je bez zrtava zarobio bateriju, ne-
ostecene topove od 75 mm, municiju i opremu.

Pa padu vanjskih bunkera, neprijatelj je jo$ jed-
nom pokuSao da organizira otpor po dubini samog
grada. U meduvremenu, jedna udarna grupa Trece
brigade, predvodena vodi¢ima iz Livanjskog parti-
zanskog odreda, neopazeno se ubacila u sam grad ka-
nalom kojim je redovno saobracala partizanska veza.
Njena vatra usred grada izazvala je pometnju medu
ustaSama.

Cetvrti bataljon koji je bio u rezervi, pretpostav-
ljajué¢i Sto se dogada, privukao se do ivice parka, s
juzne strane, i tu hvatao pojedince koji su bjezali iz
grada.

Zbog prodora ubacene grupe i likvidacije artilje-
rije, zilavi otpor odjednom se slomio. Jedna za dru-
gom padale su otporne tacke.

U svanuée Livno je kona¢no oslobodeno. Gradi¢
u kojem su se na svakoj kuéi vidjeli tragovi ratnog
pustosenja docekao je svoje oslobodioce srda¢no i
bratski, prepoznavaju¢i u pojedinim visim rukovo-
diocima svoje poznanike iz 1942. i 1943. godine.

Neprijatelj je imao 185 mrtvih i 89 zarobljenih.
Medu zarobljenima bio je i sam komandant garnizona
i pet oficira. Jedna satnija, u jacini od 120 vojnika i
7 oficira, uspjela je da se pod zastitom mraka izvuce
iz grada i odstupi u pravcu Posu§ja. Od razbijene le-
gionarske cete u Arzano se spasio samo mali broj
vojnika na ¢elu s komandirom.

Trinaesta je zarobila 22 vojnika, 1 podoficira i 2
oficira. Zaplijenila je neoSteCenu bateriju topova od
75 mm, pet minobacaca, 2 mitraljeza, 1 puSkomitra-
Ijez, 4 automata, 6 pisStolja, 24 puske, 100 konja, vecu
koli¢inu municije i opreme. Na pravcu njenog pro-
dora pronadena su 52 ubijena neprijateljska vojnika.

Ostale jedinice zaplijenile su 11 bacaca, 6 mitra-
ljeza, 9 puSkomitraljeza i 126 puSaka, kao i drugu
ratnu opremu.

Jo§ jednom, kao $to je to bilo i na otocicu Maj-
sanu u Peljeskom kanalu, borci Trinaeste donijeli su
sre¢u saveznickim avijaticarima. Petorica Amerikana-
ca zahvalno se rukovala sa svojim oslobodiocima. Oni
su prije tri dana, vracajuc¢i se s bombardiranja Madar-
ske, bili prisiljeni napustiti teSko oSteceni bombarder
i spustiti se padobranima u blizini Livna, gdje su i
pali u ruke ustaSa, koji su cekali priliku da ih tran-
sportiraju u visu ustasku komandu.

Napad na Livno bio je dobro pripremljen, zahva-
ljuju¢i odlicnim obavjeStenjima ilegalaca iz samog
mjesta. To je bila munjevita pobjeda, energicno izve-
dena, jednovremenim napadom tri brigade. Nanoseci
tezak poraz neprijatelju Trinaesta je izgubila samo
jednog borca — Igora Brajinovi¢a, uz Sestoricu ra-
njenih. Stab divizije pismeno je pohvalio Prvi bata-
ljon, s komandantom Matom Blaji¢em i politickim
komesarom Marinom Klajicem na celu.

Po oslobodenju Livna Deveta divizija se ve¢ su-
tradan nasla pod Duvnom, &iste¢i uz put sela od usta-
Ske milicije. Duvno je branila njemacka tenkovska ceta
(11 tenkova, tipa »panter«), Ceta legionara, te 250
ustasa 1 domobrana.

Napad je organiziran na brzu ruku. Stabovima
brigada prikljucili su se komandant divizije pukovnik
Ante Banina, politicki komesar divizije Andro Kova-
Cevi¢ 1 nacelnik Staba. Na polozajima za napad Sta-
bovima brigada izdate su usmene zapovijesti.

Tre¢a udarna dobila je teziSni zadatak — da na-
padne na centar mjesta. Njoj je dodijeljena Prateca
Ceta teSkih oruzja Trinaeste brigade. Drzanjem sela
Podgaj Tre¢i bataljon Stitio je bok tim snagama. Dru-
gi bataljon dobio je zadatak da likvidira njemacko-
-ustasku posadu u selu Kovaci (Sest kilometara uda-
ljenom od Duvna) i porusi most na rijeci Sujici. Os-
tala dva bataljona, kao i Cetvrta splitska, osiguravali

su ovaj napad od moguce intervencije iz Sujica, Ar-
zana i Koskog Polja.

Ta¢no u pono¢ 14/15. oktobra otpoCeo je napad.
Noénu tminu proparali su rojevi svjetleCih metaka i
bljesak topova. Nikad dotad borci nisu culi takvu
kanonadu vlastite artiljerije i minobacaca. Pet topova
i 14 teskih minobacaca grunulo je po neprijateljskim
polozajima municijom zaplijenjenom u Livnu (790 to-
povskih i 670 minobacackih granata palo je tada u
naSe ruke).

Mitraljesko gnijezdo u zvoniku crkve uniSteno je
treCom granatom bacaca. Komandant divizije pohva-
lio je komandira pratece Cete Srecka Kristica, njego-
vog zamjenika Lovru Celara i niSandzije za precizno
gadanje.

Borba za Kovade zapocela je u isto vrijeme. Ovdje
se ogorceno branilo oko 50 legionara i oko 70 ustasa.
Most koji je bataljon trebalo da porusi branila su
dva tenka. Cetiri niSandzije, s ru¢nim bacac¢ima »dZon
bul«, dopuzali su kroz neke jaruge na svega tride-
setak metara od Celi¢nih grdosija.

Bez bliske zastite pjeSadije, tenkovi su predstav-
ljali odliénu metu. NiSandzije tenkova i njihovi ko-
mandiri bili su zauzeti gadanjem polozaja bataljona,
pa nisu ni primijecivali Sto se zbiva u njihovoj ne-
posrednoj blizini. Lovci na tenkove jezurili su se od
uzbudenja, jer takva prilika ne dolazi dvaput zare-
dom. Ciljevi su podijeljeni nemustim dogovorom.

Jedna za drugom dvije »pesnice« pogodile su u
cilj. Svi su bili uvjereni da je s tenkom gotovo.

— Pogodili smo ga, pogodili... glasno su likovali
borci, a zbunjeni niSandzija Nikola Hrdzi¢ nije vje-
rovao svojim oc¢ima da se tenkovima niSta nije dogo-
dilo.

Jo§ jednom su dvije granate pogodile tenk, a da
mu gotovo niSta nisu naudile. Kad je ispaljena i pos-
ljednja »pesnica« obje grupe su se vratile, neobavlje-

na posla. Kao da su se dogovorile, vode grupa gotovo
istim rijeCima raportirale su komandantu Drugog ba-
taljona Anti Puhari¢u. Ali on nije vjerovao u njihovo
kazivanje.

— Ma, je li, bogati, direktni pogodak, a tenku
nista? 5

— Druze komandante, oslipio ako lazem. Casna
ri¢ skojevca — govorio je Hrdzi¢.

— A, reci mi, pravo, s koje si daljine gadao?

— Ma, ne moze biti viSe od 25 do 30 metara.
Posli kad su granate zakazale, bacio sam ru¢nu bom-
bu pod tenk, a da nisam poSteno ni zamahnuo rukom.

Lovci tenkova nisu lagali. Nemo¢ »dzon bula« u
odnosu na celi¢ni oklop »pantera« dokazana je iste
no¢i prilikom napada na Duvno, gdje se jedan niSan-
dzija iz Trece brigade priblizio tenku na svega deset
— petnaest metara, tako da se kapisla ispaljene gra-
nate odbila od tenka i ranila ga u oko. A »panteru«
nije bilo nista.

Drugi bataljon razjurio je garnizon u Kovacima,
ali zbog neuspjeha u borbi s tenkovima nije se mogao
pribliziti mostu, niti je mogao zauzeti selo. Neprija-
telj isto tako nije izdrzao nalet TrecCe brigade u sre-
distu Duvna. Pobjegao je u unaprljed prlpremljenu ut-
vrdu — franjevacki samostan i crkvu izvan grada,
na Cistini, odakle se uporno branio. Na§ima nije pre-
ostalo drugo, nego da se pred svanuée povuku na
obliznje padine Tusnice.

Napad na Duvno i Kovace ponovljen je iste veceri.
Pripremljene su benzinske flase i date u ruke dobro-
voljaca za koje se slobodno moglo re¢i da su dovoljno
hrabri. Ali ni neprijatelj nije sjedio skrStenih ruku.
Tenkovi su dobili neposrednu zastitu pjesadije, a kroz
jarugu, gdje su se sino¢ provukli Hrdzi¢ i drugovi, nije
mogla ni ptica proci.

Te no¢i je kod Kovaca uniSten jedan kamion.
Deset legionara je tu poginulo. Grupa boraca u ko-

Prateca ceta Trinaeste brigade na jednoj smotri




Prvi i Drugi bataljon Trinaeste juinodalmatinske udarne brigade zajedno sa ko -
mandantom, majorom Matom MeStrovicem, u Metkovicu, u februaru 1945



joj su bili Ivan Botica, Ivan Farac i Toma Bosni¢
privukla se cesti i zasula kamion ru¢nim bombama.

Poslije bombardiranja samostana od strane avio-
na, Deveta divizija je jo$ jednom krenula u napad na
Duvno. Taj napad iz zraka nije bio bogzna kako efi-
kasan, pa ni divizija nije zabiljezila znacajniji uspjeh.
Drugi i Cetvrti bataljon Trinaeste brigade izvrsili su
svoj zadatak uniStenjem bande u BriS$niku, koju je
predvodio zloglasni ustaski bandit Kapulica. Ovi ba-
taljoni oslobodili su Mrkodol i Gornji Bukovi¢, gdje
su zapalili ustaska skladiSta, zarobili nekoliko mili-
cionara i spasili grupu seljaka iz ustaskog zatvora.

U borbama oko Duvna u tri no¢i neprijatelju su
zadani slijede¢i gubici: 64 mrtva, 58 ranjenih i 16 za-
robljenih. OSte¢ena su cCetiri tenka i uniStena tri ka-
miona, dok je na naSoj strani poginulo 11, a ranjeno
52 druga. Medu palima iz Trinaeste brigade bili su
obavjestajni oficir Cetvrtog bataljona porucnik Ante
Kunjasi¢ i politicki delegat Ivo Baucic.

Duvno je bilo tvrd orah. U frontalnom napadu,
bez teskog oruzja, nije se mogla probiti obrana zaklo-
njena debelim samostanskim zidinama, ojacana ten-
kovima kojima je pogodno zemljiste omogucéavalo ne-
smetani manevar u svim pravcima. Deveta divizija
imala je pet poljskih topova i 2 protukolca, 17 teskih
bacaca i 8 rucnih bacaca, ali to oruzje nije bilo do-
voljno teSko da smrvi neprijateljevu volju za otpor.

Stab divizije odustao je, medutim, od daljnjih
napada, jer se situacija u ovom podrucju preko noci
izmijenila. Pod pritiskom nasih snaga iskrcanih s oto-
ka u srednjoj Dalmaciji njemacke snage zapocele su
povlacenje s obale u zalede divizije.

Trinaestoj je povjereno da napada kolone koje
¢e pokusati da se probijaju cestom iz Imotskog i
Duvna prema Posus$ju i Mostaru.

Iskustvo iz brojnih zasjeda i prepada na cestama
oko Bosanskog Grahova, u Lici i Dalmaciji primijenje-

no je sada, na ovom terenu, s najveé¢im uspjehom.
Brigada ima ne samo viSe znanja nego i oruzja, sred-
stava, ljudstva i samopouzdanja. Sve je veéi broj onih
koji se javljaju u juriSne grupe bombasa i koji bi htje-
li da budu Sto blize cesti kad se vr$i napad na nepri-
jateljske kolone.

Treé¢i i Cetvrti bataljon zaposjeli su, u rano jutro
24. oktobra, polozaje u podnozju Midene, Klanca i
USice, na cesti Mesihovina — Posusje. Izgled ovog
predjela potpuno je odgovarao njegovom nazivu. Pro-
laz kroz Klanac i Usice zaista djeluje kao da je sje-
kirom usjecen. KiSa je dosadno sipila, a magla je
smanjivala vidljivost, pa su bataljoni isturili svoje
prednje dijelove iznad same ceste, na isto¢noj strani
usjeka.

U prvim borbenim redovima su Ante Kovacevié,
Donko Mirkovi¢, Ivan Botica, Vinko Ozreti¢, Pero Ma-
tana, Toma Bosni¢, Velimir Baljkas, drugarice Anka
VidoSevié, Bose Jovanovié... To su veé¢ iskusni ratnici,
sposobni ne samo da povedu grupu, desetinu nego i da
komandiraju vodom. Nitko od njih i ne sanja da ¢e za
koji dan najhrabriji i najpouzdaniji medu njima biti
prekomandirani u Titovu gardu, u jedinice KNOJ-a
ili na druge rukovode¢e duznosti. Tu su i mineri No-
dilo, Viskovi¢, Posinkovi¢, Jelaska, koji ovog puta
smi$ljaju novo lukavstvo kako doskociti neprijatelju
kad u borbenom kompletu nema viSe ni jedne protu-
kolske mine. Kao vjesti Sahisti oni razmisljaju i od-
mjeravaju gdje ¢e se vjerovatno zaustaviti neprijate-
ljevi kamioni, na koju ¢e stranu iskakati pjesadija, da
bi tu, na samom rubu ceste i oko nje, ukopali po
koju protupjesadijsku minu.

Tek S$to je navaljano kamenje na cestu i ukopane
mine, pojavio se neprijatelj iz Duvna. U tom garnizo-
nu tih dana nalazilo se nekoliko stotina ustasa i oko
2.000 Nijemaca, i to iz 738. puka 118. divizije, komple-
tan bataljon iz 369. divizije, s dvije baterije topova i

9 tenkova. Nijemci su ovog puta isturili prethodnicu,
u jaéini od oko 200 vojnika, na istoéne padine brda,
s namjerom da »prociste« mjesta mogucih zasjeda i za-
posjednu Klanac i Usice.

Budué¢ih da se prethodnica nije mogla propustiti
bez veCe opasnosti, naro€ito za Tre¢i bataljon, koman-
dant brigade Josip Zuzul rijeSio je da Cetvrtim ba-
taljonom sprijec¢i Nijemce da se doCepaju dominiraju-
¢ih glavica, a da Tre¢im i dalje drzi pod kontrolom
cestu.

Vise od dva sata njemacka je prethodnica uzalud
pokusavala da vatrom i juri§ima potisne Cetvrti ba-
taljon. Unato¢ njenom neuspjehu da se dohvati po-
lozaja s kojih bi mogla osigurati neometani prolaz
svojoj glavnini, na opée iznenadenje nai$la je cestom,
oko 10 sati, kolona kojoj se nije vidjelo kraja zbog
guste magle (kasnije je ustanovljeno da je u koloni
bilo oko 1.600 vojnika, 120 vozila i zapreznih kola,
15 motocikla i 4 tenka).

S povecanim odstojanjem vozila su se prilicno
sporo kretala preko kaljave, krivudave ceste u pravcu
polozaja TreCeg bataljona. Nabujali potok, koji je vi-
jugao podno same ceste, isprijecavao se izmedu ba-
taljona i Nijemaca, otezavajuéi pristup pjeSadije u
brdo. Na to je i racunao komandant Zuzul kad je od-
lu¢io da ne pomice Treé¢i bataljon nad kojim bi se
nadvila velika opasnost ako bi se naSao ukljeSten iz-
medu dvije vatre, ukoliko bi njemacka prethodnica
potisla Cetvrti bataljon. Ostavljaju¢i tih 200 Nijemaca
na brigu iskusnom komandantu bataljona Vinku Grgi-
nu, komandant brigade je sav zadihan stigao na polo-
zaj TreCeg bataljona. Pomaknuvs$i Stab bataljona jo§
blize cesti i odabravsi sebi mjesto u stroju pratecih
oruzja, Zuzul upita komandira minobaca¢kog odjelje-
nja da li je uzeo sve elemente za gadanje prije nego
§to je pala magla. Komandir Jakov Rogli¢ odgovori

potvrdno, pozalivsi se, uz put da ima svega 13 gra-
nata za dva teSka bacaca.

— Koliko racuna$ da moze$ imati pogodaka u
kolonu?

— Ako gada niSandzija Marijan Glavas, onda sam
siguran da ¢e biti bar pet—3est pogodaka.

— Da ne pretjeruje ovaj tvoj komandir? — pri-
upita komesara Anta Curaca.

— Ne, ne pretjeruje — odgovori komesar.

— Marijane, sokole, budi spreman! — raspolozi
se komandant brigade. — Ako pogodis samo jedan ka-
mion izvr$it ¢emo zadatak. Nijemci ¢e se morati zaus-
taviti dok ne rasc¢iste cestu. A onda ¢emo ih potprasiti
mitraljeskom, streljackom vatrom, bombama...

Optimizam komandanta brigade prenese se i na
sve one koji su ga mogli cuti.

Svakog ¢asa ocekivao se nadolazak kolone u zasje-
du, premda o iznenadenju nije moglo biti ni rijeci.
Na celu se kretala grupa motociklista, za njima dva
tenka, pa osam kamiona punih vojnika, od kojih su
se samo prva dva celna kamiona vidjela kroz zastor
magle s polozaja prate¢ih oruzja.

— Udri, Marijane!

Pravim ¢udom, prva mina je pala kao da je rukom
ubacCena, na karoseriju jednog od ¢elnih kamiona.
Odjeknula je snazna eksplozija (vjerovatno je eksplo-
dirala municija ili gorivo) i u zrak su odletjeli vojnici,
oprema, arnjevi i drugi dijelovi vozila koje se istog
trenutka pretvorilo u buktinju. Sva oruzja bataljona
raspalila su po ¢elnom dijelu kolone. Jednu za drugom
bacaclije su ispalile sve mine; one su eksplodirale na
cesti ili tik do samih vozila, ali se savrSena preciznost
prvog pogotka nije ponovila.

Nastala je pometnja u koloni; jedna vozila su se
zaustavila, druga su pokuSala da se vrate, vojnici su
iskakali kao pomamni i trazili zaklon; jedan konj se

istrgao iz zaprege i tr¢ao je uz potok Cas na jednu,
¢as na drugu stranu. Cim su se javili njemacki flako vi,
tenkovski topovi, a potom i minobacaci, Nijemci su se
brzo sredili. Pjesadija je zalegla uz potok, pod ka-
mione ili iznad ceste, otvaraju¢i bjesomuénu vatru
na nasSe polozaje. Najvecu vatru privukli su mino-
bacaci. Jedna granata pala je u neposrednoj blizini i
geler odreze vrh cokule i prste noge konjevocu Albertu
Mosi¢u. Borac koji je najduze iSao bos i koji je prije
nekoliko dana dobio nove engleske vojnic¢ke cipele
jo$ nije bio svjestan da je ostao bez prstiju. Kad se
raziSao dim eksplozije i vidjelo da su svi ostali Zivi,
javi se Albert tuznim i smije$nim glasom:

— Komesare, vidi §to mi je ucinilo od postola!

Mada je bataljon svojom vatrom obuhvatio manji
dio kolone i teski mitraljezi nisu ni dosli do izrazaja,
Nijemci su odustali od namjere da se probiju prema
Posusju. Dugo su se petljali po cesti, kao da su cekali
da zapaljeni kamion potpuno izgori, dok nisu okrenuli
u »rikverc«. U jeku najze3ceg vatrenog udara po ko-
loni jedna ceta Cetvrtog bataljona nije izdrzala nalet
prethodnice, pa je Druga ceta Treéeg bataljona morala
okrenuti svoj front i sprijeciti Nijemce da se ne pro-
biju prema cesti, za leda bataljonu. Ve¢ se oskudije-
valo u municiji i ruéne bombe su bile utroSene kad
je jedna grupa Nijemaca, koriste¢i maglu, upala bas
u sredisnji dio polozaja cete. Borac Mihailo Jefimié,
nekadas$nji crvenoarmejac, Rus koji je prebjegao par-
tizanima iz neke njemacke radne jedinice joS ljetos, u
blizini Knina, uhvatio se za guSu s jednim Svabom.
Nastalo je neizvjesno rvanje i kotrljanje po kamenja-
ru. Priskoc¢io je komandir c¢ete Andrija Mati¢ i ubio
Nijemca. Jo§ dugo je Mihailo nosio tragove guSanja
na svom grlu.

Kad je oko jedan sat poslije podne kolona od-
makla natrag prema Duvnu, popustili su nasrtaji
ostavljene pjesadije.

Kolona drumom, a prethodnica Sumom, povlacili
su se najvecom brzinom. Magla se bila podigla, pa je
Ceta komandira Mirka Kecmana gonila Nijemce sve
dok se nisu uhvatili polja, gdje su se nasli pod zasti-
tom svoje artiljerije i tenkova. Da bi dobila malo pre-
daha njemacka prethodnica, koja se pretvorila u
zaStitnicu, odbacivala je municiju, opremu, pa cak i
oruzje. Kad su se u dva navrata Kecmanovi borci
zaustavili da pokupe puskomitraljeze, ostavljene na
sredini puteljka, vidjeli su da odbacenom oruzju ne-
dostaje bilo zatvarac, bilo cijev, bilo neki drugi dio.

Jedna petorka Nijemaca zaustavila se pored neke
stijene, s rukama podignutim u znak predaje. Kad su
se nasi borci, koje je predvodio pomoénik komesara
cete Jozo Sili¢, priblizili s namjerom da ih zarobe,
druga, skrivena, grupa otvorila je na njih vatru, po-
mazuci svojoj petorci da se povuce. Svoju poStenu
namjeru i naivnost partizani su platili krvlju. S tri
metka u grudi pogodena je Bose Jovanovié¢, omladinka
iz Podstrane.

Dok su nosili smrtno ranjenu Bosu, ¢eta je s
tugom spominjala neumornu drugaricu koja je uvijek
imala hrabrosti i snage da izvuce ranjenika iz vatre,
da ponese puSkomitraljez i kad bi se svatko neckao
da ide do dalekog izvora po vodu, iznosila bi Bose na
polozaj punu vuciju vode.

Nijemci su odvukli sa sobom mnoge mrtve i ra-
njene, ali je na poprisStu ipak ostalo 23 mrtva i 3 za-
robljena vojnika, uniSteni kamion, 29 konja sa za-
preznim vozilima, veéa koli¢ina municije, 1 teski mi-
traljez, 3 Sarca i desetak pusaka.

Ocekujuc¢i da ¢e Nijemci, koliko sutra, ponovo
pokusati proboj, Prvi bataljon navalio je ¢itavo brdo
kamenja na cestu i porusio mostove na Vrli, a Drugi
bataljon Stitio je tu akciju od ustaske bande. Ali
Nijemcima kao da to nije mnogo smetalo. Prije sva-
kog pokreta pristupili bi popravei ili postavljanju

novih mostova, a tenkovima bi porusili i najveée ba-
rikade. U izvjeStaju Staba brigade, od 27. oktobra,
upucenom Stabu Devete divizije, spominje se ova nje-
macka upornost, ali i partizanski odgovor:

»Neprijatelj trpi dosta velike gubitke, ali se us-
pjeva probiti iz razloga §to ima dosta velike tenkove,
a naSa oruzja ne mogu im niSta napraviti. Mostovi i
propusti na ovoj cesti nisu mnogo Siroki i neprijatelj
ih brzo napravi, a barikade rusi tenkovima. Sto nepri-
jatelj danju uspije popraviti na cesti mi tokom iste
noc¢i opet porusimo...«

I zaista, sutradan oko 10 sati ujutro uputila se
kolona iz Duvna, u kojoj viSe nije bilo zapreznih kola,
ve¢ veca grupa motociklista, pet tenkova, oko 30 ka-
miona, baterija topova i oko 650 vojnika. Istovremeno,
iz Posusja je krenula neSto manja kolona vozila i
pjesadije u pravcu Duvna.

Tokom noé¢i dva bataljona Treée udarne brigade
preuzela su polozaje oko Usica, a Treéi i Cetvrti ba-
taljon su se pomakli prema Mesihovini i Studenim
Vrelima.

Borba na cesti i oko nje vodila se cijeli dan. Na
prvim preprekama neprijatelj je isturio pjeSadiju u
brdo i ona je uporno juriSala na nase polozaje. Unato¢
preciznoj vatri Nijemci su pristupili popravljanju mo-
stova i otklanjanju kamenih prepreka.

Mitraljesci Bartul Tudor, Munib Seéerbegovié¢ i
Jure Kurjak brisali su svaku priliku koja bi pokusala
da pretr¢i preko ceste. U jeku najze§éih okrSaja, uz
opasnost da stradaju od vatre svojih drugova, bom-
basi Ivan Botica, Velimir Baljkas i Miljenko Jelaska
dvaput su se dosSuljali do ceste i bombama zasuli ka-
mione. Zamjenik komesara Cete Stjepan Poklepovié i
dzonbulista Rogosi¢ gadali su s bliskog odstojanja u
motore kamiona.

Neprijateljska pjesadija uspjela je, medutim od-
baciti jedan na$ bataljon sa KuStrinog brda, tako

135



da je predvecer, kad se pocela osjecati nestaSica mu-
nicije, Nijemcima uspjelo da se probiju i spoje obje
kolone.

Kad je borba veé¢ utihnula i dio TreCeg bataljona
se spustio na cestu da pokupi ratni plijen, jedan
puskomitraljezac je upozorio komandanta da kojih
stotinjak metara dalje, u Siprazju, ima nekoliko ova-
ca. Zatrazio je dozvolu da saspe nekoliko rafala kako
bi obezbijedio dobru veceru za bataljon. Komandant
se, sreCom, nije slozio, veé¢ je naredio da se »ovce«
uhvate. Ta odluka spasila je Zivot petorici drugova iz
Treée brigade, odjevenih u ovéje kozuhe, koji su
sagnuti trazili odbaceni zatvaraé iz zaplijenjenog
Sarca.

U toku dana neprijatelju su zadani vrlo teski
gubici: ubijeno je 80 i zarobljeno 23 vojnika, zaplije-
njeno je 11 pusaka i vece koli¢ine municije, hrane i
opreme, a uniSten 21 kamion i 2 motocikla.

Mitraljesci Jozo Kati¢ i Ilija Setka imali su veliku
srecu. I jednom i drugom meci su oStetili puSkomitra-
ljez, a njih nisu ni okrznuli.

Sve do kraja oktobra cesta Duvno — Posus§je bila
je popriste zestokih borbi. Svakog dana njemacke ko-
lone pokusSavale su da se probiju, da bi snabdjele op-
koljeno Duvno. U tim borbama ponavljao se gotovo
isti prizor: s polozaja iznad ceste, na Mideni, Kukavici,
Kus$trinom brdu, Jasenovcu, Studenom Vrelu... Tri-
naesta je brigada dobro sasredenom vatrom i povre-
menim juri§ima nanosila velike gubitke neprijatelju.

Zajedno s dva bataljona Tre¢e dalmatinske udar-
ne brigade Juznodalmatinci su na ovoj komunikaciji
do kraja oktobra unistili 31 kamion, 40 zapreznih kola,
6 motocikla, a oStetili 5 tenkova i 7 kamiona. Ubijeno
je 195, a zarobljeno 26 neprijateljskih vojnika. Zapli-
jenjeno je 4 mitraljeza i puSkomitraljeza, 27 pusaka,
veca koli¢ina municije za topove 105 mm, znatne ko-
li¢ine hrane i opreme. Pri tome su i sami imali gu-

bitke: poginuli su zamjenik komandira Druge Ccete
Prvog bataljona — Petar Botica, politicki delegat
Prve cCete Treceg bataljona — Ivan Culi¢ BrStanovac,
politicki delegat Prve Cete Drugog bataljona — Zvon-
ko Longin i cetiri borca, dok ih je 16 bilo ranjeno.

Za ove akcije Stab divizije izrekao je nekoliko
pohvala Trinaestoj brigadi. Istaknuta je izvanredna
borbenost Tre¢eg bataljona, a pohvalu Staba brigade
dobili su komandiri Ceta i vodova Andrija Mati¢,
Mirko Kecman, Ljiljan Zuvela, Bata Zaneti¢, Andrija
Mirovi¢, pomo¢nik komesara Cete Stjepan Poklepovic,
niSandzija Marijan Glavas, pusSkomitraljesci Ilija Set-
ka, Bartul Tudor, Jure Kurjak i Jozo Kati¢, te bom-
basi Ivan Botica, Velimir Baljkas i Miljenko Jelaska.

Ni u velikim uspjesima nisu se krile greske i
propusti. Kritika je upuéena zamjeniku komandanta
bataljona Petru Mileusni¢u i zamjeniku komandira
cete Sabitu Kokni¢u. Prvom, $to nije zaposjeo odre-
deni polozaj, odakle bi efikasnije djejstvovao kad se
ve¢ zabacio za leda neprijatelju, a drugom, §to nije
imao upornosti da zadrzi polozaj preko kojeg su Ni-
jemci pokusSali da izbiju Tre¢em bataljonu za leda.

Pod pritiskom Devete divizije neprijatelj je bio
prisiljen da odstupi iz Imotskog. Ulazak oslobodilaca
docekala je kompletna domobranska vojna glazba i
odusevljeni narod.

Ali vremena za slavlje nije bilo. Narednog dana
Trinaesta je odbacila neprijateljeve snage s Jaretine
i Jasenovca, pa je nakon toga izvrSen napad na Po-
su§je. Jake snage 738. puka 118. njemacke lovacke
divizije i 6. ustaska brigada odbile su ovaj napad.
Tek poslije tri dana, kad se neprijatelj poceo povlaciti
prema Sirokom Brijegu, u$ao je u Posusje, 2. novem-
bra, bataljon Mate Blaji¢a, zatekavsi tamo dosta rat-
nog plijena (kona¢no oslobodenje Posus$ja uslijedit ¢e
tek 16. novembra).

Za jedan dio brigade proslava oktobarske revolu-
cije znacila je zasluzeni predah. Najveci broj boraca
dobio je nove uniforme i obucu. Dva bataljona za-
jedno s narodom, ucestvuju u slavlju u tek oslobo-
denom Imotskom. U divizijskoj paradi Cetvrti ba-
taljon dostojno je predstavio Juznodalmatince.

Brigada se odmah zatim upucuje u ciS¢enje osta-
taka razbijenih ustasko-domobranskih jedinica u pod-
ru¢je oko Posu$ja, Pokle¢ana, Imotskog, Lovreca i
Arzana. Uz put vr§i mobilizaciju i razvija politicko
djelovanje u narodu. Taj zadatak nije bio manje tezak
od frontovskog. Juriti bandu naoruzanu mitraljezima
i namjestat joj zasjede trazilo je upornost, oprez, lu-
kavstvo, hrabrost, jer u tom zadatku ne treba da se
dize prst sa obaraca.

U selu Poljica tri bandita, s petokrakom na ka-
pama i uzvikom: »Mi smo partizani«, prevarila su
jednu patrolu iz Druge cete Cetvrtog bataljona, ubili
vodu patrole i jednog borca. Patrola je uspjela jednog
od bandita ziva uhvatiti. Bandit je predveden Vojnom
sudu Trinaeste brigade.

Uz pomo¢ naroda uhvaéeno je tih dana 76 ustas-
kih milicionara i vojnih bjegunaca koji su sebe nazi-
vali »zeleni kadar«, s dva puskomitraljeza i dvadese-
tak puSaka, a desetak ih je ubijeno u borbi. Intendant
Tre¢eg bataljona Ivan Separovi¢ sam je zarobio tri
usta§ka milicionara. Zureé¢i u selo Vrani¢, u rano
jutro, €uo je neke glasove. Sakrio se iza jednog grma,
kad su naiSle ove ustase. Jedan od njih upravo je
pjevusio:

»Evo zore, evo dana,
Nigdje, br'te, partizana«

Intendant je skoCio pred njih. S uperenim auto-
matom 1 povikom »Stoj! Ruke u visl« natjerao ih je

na predaju. A kad ih je razoruzao i potjerao ispred
sebe, smislio je i zapjevao im ove stihove:

»Za ustaSe crni dani,
Svugdje br'te partizanil«

Prisustvo partizana u nekom selu, u nekoj sredi-
ni, bio je najbolji vid politickog rada. Cetvrti bataljon
smjestio se u isusovacki samostan u Posu$ju. Fratri
su u pocetku preplaseno primili nezvane goste. S ob-
zirom na kojekakve pri¢e o tome da ubijaju svecenike
i pale crkve postariji prior samostana nije mogao vje-
rovati i ¢udom se Cudio da se partizani pristojno vla-
daju. Jo§ vise se iznenadio kad je politicki komesar
Vuk Kovaci¢ izrazio Zelju da s jednom grupom starje-
§ina i boraca razgleda crkvu i njene umjetnine.

Nakon $to se upoznala s fratrima i na njih osta-
vila povoljan utisak kroz kraci nevezani razgovor o
svemu i svaemu, odabrana grupa usla je u crkvu.
Prior upozori partizane, kad se ve¢ ne krste, da skinu
kape.

— Kad je pod oruzjem, vojska ne skida kapu ni
u crkvi! — odgovori mu komesar.

Lice isusovca se namrs$ti, ali niSta ne rece.

Poznavanje crkvene umjetnosti i povoljni komen-
tari o oCuvanosti starina nesto su omeksali i odobro-
voljili fratre. Borac Braco upita da li je slobodno malo
zasvirati na orguljama.

— Ovo sveto mjesto ne trpi bilo kakvu glazbu —
— opet se narogusi prior.

Braco se samouvjereno osmjehnu, namjesti pusku
preko leda i sjede za orgulje. Svi se upitno pogledase.

Crkvom se zaori jedna od Bahovih fuga. Pet mi-
nuta su, tako reci bez greske, prsti ovog svirata pre-
birali po tipkama, iznenadiv§i svojom muzikalno$éu
ne samo glave$ine samostana nego i svoje drugove.

Kako i neée kad je Braco, mada jevrejske narodnosti,
dok je studirao u Zagrebu, a da bi zaradio neku
paru, bio jedan od videnijih orguljasa crkve Sv.
Marka.

— Mogu vam reéi — zbunjeno ¢ée prior kojemu
je taj prizor konacno pomogao da izbriSe mracnu,
neljudsku predstavu koju je do tad imao o partizani-
ma — da necu viSe vjerovati kojekakvim pricama o
vama, nego ¢u svugdje kazivati ono $§to sam osobno
dozivio.

